
 
Генерален секретаријат 

 

Почитувани претставници на граѓанските организации, 

Ви благодариме на интересот за учество на Повикот до граѓанскиот сектор за придонес во 
подготвувањето на Програмата за работа на Владата на Република Северна Македонија за 2027 година. 
Пополнетиот образец (заедно со прилозите, доколку ги има) доставете го до Одделението за соработка 
со невладини организации на Генералниот секретаријат на Владата, електронски на адреса 
nvosorabotka@gs.gov.mk со назнака Иницијатива за ГПРВ 2027 до 30.09.2026 година. Со доставување на 
образецот потврдувате дека се согласувате вашата иницијатива да биде објавена на веб страницата 
www.nvosorabotka.gov.mk. 

Општи податоци за здружението / фондацијата 

Име на здружението/фондацијата: Институт за европска политика - Скопје 

ЕМБС (матичен број на правниот субјект според податоците во Централен регистар):   6682561 

Седиште и адреса (улица, број, општина): Ул. Антоние Грубишиќ 2/2, општина Центар, 1000 Скопје 

Застапник: Симонида Кацарска, simonida.kacarska@epi.org.mk 

Веб страница: www.epi.org.mk 

Електронска пошта (e-mail): contact@epi.org.mk 

Телефонски број за контакт: 078 238 748 

Лице за контакт: Симонида Кацарска 

 

Предлог- иницијатива 

за годишна Програма за работа на Владата на Република Северна Македонија за 2027 година 

Наслов на иницијативата: 

Редовно објавување на консолидиран преглед на финансиските средства поврзани со 

спроведувањето на Реформската агенда 2024–2027 

Стратешки приоритет: (поврзаност со стратешки приоритет на Владата, согласно Програмата за работа 
на Владата на Република Северна Македонија 2024-2028 https://vlada.mk/strateshki-prioriteti?ln=mk) 

- Успешно водење на пристапните преговори со Европската Унија 

http://www.nvosorabotka.gov.mk/
mailto:simonida.kacarska@epi.org.mk
http://www.epi.org.mk/
mailto:contact@epi.org.mk
https://vlada.mk/strateshki-prioriteti?ln=mk

НППА: (поврзаност со пристапни партнерства и соодветна идентификација на поглавје и подрачје 
https://mep.gov.mk/mk-MK/eu-integracii/nacionalnata-programa-za-usvojuvanje-na-pravoto-na-eu) 

● Управување со јавните финансии 

● Поглавје 32 – Финансиска контрола 

Образложение: (опис на состојбите, причини за проблемите кои се предмет на разгледување, цел на 
предлогот, предмет на уредување доколку се работи за закон или подзаконски акт) 

Со Уредбата за спроведување и контрола на Инструментот за реформи и раст за Западен 

Балкан („Службен весник на РСМ“ бр. 106/2025) веќе е воспоставена рамка за планирање, 

евидентирање и следење на финансиските средства поврзани со спроведувањето на 

Реформската агенда 2024–2027. 

Согласно член 15 од Уредбата, институциите надлежни за спроведување на реформските 

чекори се должни да ги планираат потребните финансиски средства во своите годишни 

буџети и да ги побараат преку буџетскиот циркулар. Дополнително, член 20 предвидува 

водење евиденција на ниво на секој реформски чекор за планираните и искористените 

средства, додека Министерството за европски прашања води евиденција за статусот на 

реформите и чекорите, како и за степенот на повлечени средства од Инструментот. 

Член 21 став 4 од Уредбата веќе предвидува Националниот координатор на Инструментот 

на својата интернет-страница да објавува податоци за планираните и реализираните 

цели, планираниот и реализираниот буџет, проектите, како и за следењето и оценувањето 

на Инструментот. Сепак, одредбата не ја определува поблиску структурата, нивото на 

деталност, периодичноста и форматот во кој финансиските податоци треба да бидат 

објавени. 

Поради тоа, се предлага допрецизирање на член 21 став 4 од Уредбата, со утврдување 

обврска Министерството за европски прашања, во координација со Министерството за 

финансии, најмалку еднаш годишно да објавува консолидиран и стандардизиран преглед 

на финансиските аспекти на спроведувањето на Реформската агенда. 

Прегледот особено треба да содржи податоци, по реформска област и реформски чекор, 

за: 

● средствата планирани за спроведување на реформските чекори; 

● средствата одобрени во Буџетот на Република Северна Македонија; 

● реализираните, односно искористените средства; 

● средствата поврзани со секој период на известување и барање за ослободување 

средства; 

● средствата ослободени од Европската комисија и повлечени во рамките на 

Инструментот, со разграничување на средствата за директна буџетска поддршка и 

средствата наменети за инвестиции преку Инвестициската рамка за Западен 

Балкан. 

https://mep.gov.mk/mk-MK/eu-integracii/nacionalnata-programa-za-usvojuvanje-na-pravoto-na-eu

Податоците треба да бидат прикажани на начин кој овозможува јасно поврзување меѓу 

реформскиот чекор, средствата потребни за негово спроведување, реализацијата на 

националниот буџет и финансиската поддршка ослободена по оценката на Европската 

комисија.  

 

 
Надлежен орган на државната управа: (надлежно министерство за спроведување на иницијативата) 

Министерство за финансии  

 
Очекувани влијанија: (економски влијанија, социјални влијанија, влијанија врз животната средина, 
административни влијанија и трошоци) 

Воспоставувањето на ваков преглед ќе овозможи поголема транспарентност, следливост и отчетност 
во планирањето, одобрувањето, користењето и ослободувањето на средствата поврзани со 
спроведувањето на реформските чекори. Ќе се овозможи јасно поврзување на секој реформски чекор 
и период на известување со планираните, буџетски одобрените и реално искористените средства, како 
и со средствата ослободени од Европската комисија и повлечени во рамките на Инструментот. 
Истовремено, разграничувањето на средствата за директна буџетска поддршка и средствата наменети 
за инвестиции преку Инвестициската рамка за Западен Балкан ќе овозможи попрецизно следење на 
финансиските текови и оценка на врската меѓу напредокот во реформите и финансиската реализација. 

Финансиски импликации: (доколку иницијативата има финансиски импликации, се наведува дали се 
обезбедени потребните средства и од кои извори) 

/ 

Прилози (се наведува насловот и авторот, со линк до документот доколку е достапен електронски) 

 / 

            Потпис на застапникот 

30.09. 2026 година                                                                                              


